ARDNOAREN MAIESTATEA

Bethe ezazu Bohemiako krystallezko kopa bat mahatsaren nekta-
rez, eta iguzkiaren izpiak haren barnan pasatzen direnean, ortzada-
rreko kolore garbienak eta aratzenak dizdiratuko ditu. Edari hunen
erkatzean zer dira bertze guztiak?

Kopa batek ardnoz bethea Iguzkiaren maiestateari forma eta diz-
dira emaiten diozka: Errege baten khoroako ioiak bezain pindartsua
da, eta iolak baino biziagoa. Loren edertasuna du, bainan ezta loren
bezala ihartzen. Zein ixurgaik haren koloreen garbitasuna daduka?
Zein materiazko gorphutz gothorrek eduk litzazke haren orzmeak ?

Ardnoa edarien erregea da. Tizianuk bere paletako kolore noblee-
nak ardnoaren pintatzeko nahasi zituen, laka garantza eta urrhezko
karantzak. Bertze gauza guztiek pinturaren bidez irabaz dezakete :
ardnoaren egiazko koloreak eztitzazke pintoretarik hoberenak oiha-
laren gainean biziki adi-araz; suggestionea bethi geratzen da egiaren
azpian hemen,

Erraiten dutenez, Bakkhuk Phrygiatik Europarat ekharri zuen
Persiako nektar hau, eta hola dateke, zeren-eta orain ere mahatsaren
landare hoberenak Xirazen baitagoz.

Eta baldin odola gizonaren biziaren sostengua bada, hala ardnoa
haren pareko agerten zaiku.

Ardnoa, Samos-ugartean gozoa da, Txypren iainkozkoa, Neapo-
lin Lachrima Christi eta Frantzian haguntsua. Erromako Imperivaren

mugetan Rhenu-ibarretan mahatsak arhinak dira... eta Burdigalan
samurrak,

Ardnoaren erkatzean zerbozia vulgaria da, coca-cola blasphemia
eta zitronada lekaioen edaria, Adiskide baten osasunaren agurtzeko
ardnoa edaten dugu, Nork edanen luke iai-egun baten ospatzekotz
coca~cola? Gizon zivilizatuek bizitzaren egun ederrenak aphaintzeko
ardnoa edaten dute.

Ardnoa kulturaren bandera da, bainan nola bandera gizaki vulgari
baten eskuetan ijatsa bilhaka baititeke, hala ere iainkozko nektara
behitegiko morroien eskuetan pozoin bilhakatzen da. Eztira marga-
ritak xerrientzat eginak.

Baditu ardnoak bere askazi praube batzu, zeinak hirietarat xaha-
gietan haitathortza. Ardno praube haukiek, baserriko iratzen ddasta
dute, bainan beren praubetasunean... aitoren-semeak dirade.

Feperico KRUTWIG.

